
Sarvakamaprada Vidya Stotram

ಸರ್ವಕಾಮಪ್ರದಾ ವಿದ್ಯಾಸ್ತೋತ್ರಂ

ಹರಿರುವಾಚ .

ಸರ್ವಕಾಮಪ್ರದಾಂ ವಿದ್ಯಾಂ ಸಪ್ತರಾತ್ರೇಣ ತಾಂ ಶೃಣು .
ನಮಸ್ತುಭ್ಯಂ ಭಗವತೇ ವಾಸುದೇವಾಯ ಧೀಮಹಿ .. 1, 195.1..

ಪ್ರದ್ಯುಮ್ನಾಯಾನಿರುದ್ಧಾಯ ನಮಃ ಸಂಗರ್ಷಣಾಯ ಚ .

ನಮೋ ವಿಜ್ಞಾನಮಾತ್ರಾಯ ಪರಮಾನಂದಮೂರ್ತಯೇ .. 1, 195.2..

ಆತ್ಮಾರಾಮಾಯ ಶಾಂತಾಯ ನಿವೃತ್ತದ್ವೈತದೃಷ್ಟಯೇ .

ತ್ವದ್ರೂಪಾಣಿ ಚ ಸರ್ವಾಣಿ ತಸ್ಮಾತ್ತುಭ್ಯಂ ನಮೋ ನಮಃ .. 1, 195.3..
ಹೃಷೀಕೇಶಾಯಮಹತೇ ನಮಸ್ತೇಽನಂತಮೂರ್ತಯೇ .

ಯಸ್ಮಿನ್ನಿದಂ ಯತಶ್ಚೈತತ್ತಿಷ್ಠತ್ಯಗ್ರೇಽಪಿ ಜಾಯತೇ .. 1, 195.4..

ಮೃಣ್ಮಯೀಂ ವಹಸಿ ಕ್ಷೋಣೀಂ ತಸ್ಮೈ ತೇ ಬ್ರಹ್ಮಣೇ ನಮಃ .
ಯನ್ನ ಸ್ಪೃಶಂತಿ ನ ವಿದುಃ ಮನೋಬುದ್ಧೀಂದ್ರಿಯಾಸವಃ .
ಅಂತರ್ಬಹಿಸ್ತ್ವಂ ಚರಸಿ ವ್ಯೋಮತುಲ್ಯಂ ನಮಾಮ್ಯಹಂ .. 1, 195.5..

ಓಂ ನಮೋ ಭಗವತೇ ಮಹಾಪುರಾಷಾಯಮಹಾಭೂತಪತಯೇ
ಸಕಲಸತ್ತ್ವಭಾವಿವ್ರೀಡನಿಕರಕಮಲರೇಣೂತ್ಪಲನಿಭಧರ್ಮಾಖ್ಯವಿದ್ಯಯಾ
ಚರಣಾರವಿಂದಯುಗಲ ಪರಮೇಷ್ಠಿನ್ನಮಸ್ತೇ .

ಅವಾಪ ವಿದ್ಯಾಧರತಾಂ ಚಿತ್ರಕೇತೋಶ್ಚ ವಿದ್ಯಯಾ .. 1, 195.6..

ಇತಿ ಶ್ರೀಗಾರುಡೇ ಮಹಾಪುರಾಣೇ ಪೂರ್ವಖಂಡೇ ಪ್ರಥಮಾಂಶಾಖ್ಯೇ
ಆಚಾರಕಾಂಡೇ
ಪಂಚನವತ್ಯಧಿಕಶತತಮೋಽಧ್ಯಾಯಃ .
ಗರುಡಪುರಾಣ .ಪೂರ್ವಖಂಡ .ಅಧ್ಯಾಯ 195/1-6..

garuDapurANa . pUrvakhaNDa . adhyAya 195/1-6..

